
ਉਰਲੀ ਢਾਬ ਦਾ ਗੰਧਲਾ ਪਾਣੀ 

ਪਰਲੀ ਢਾਬ ’ਚ ਰੋੜੇ 

ਨਿੱਕੀ ਜਹੀਈਏ ਓਡਣੀਈਏਂ-

ਲਾ ਭੇਡਾਂ ਦੇ ਮੋੜੇ
119

ਨਾਈਆਂ ਦੇ ਘਰ ਭੇਡ ਲਵੇਰੀ 

ਬਾਹਰੋਂ ਆਈ ਚਰ ਕੇ 

ਨੈਣ ਤੇ ਨਾਈ ਚੋਣ ਲੱਗੇ 

ਚਾਰੇ ਟੰਗਾਂ ਫੜ ਕੇ 

ਦੋਵੇਂ ਜਾਣੇ ਚੋ ਕੇ ਉੱਠੇ 

ਸੁਰਮੇ ਦਾਨੀ ਭਰ ਕੇ 

ਹੱਟੀਓਂ ਜਾਕੇ ਚਾਉਲ ਲਿਆਂਦੇ 

ਲੱਛੇ ਗਹਿਣੇ ਧਰ ਕੇ 

ਨੈਣ ਨੇ ਲੱਪ ਸ਼ਕਰ ਲਿਆਂਦੀ 

ਸਿਰ ਜੱਟੀ ਦਾ ਕਰ ਕੇ 

ਖਾਣ ਪੀਣ ਦਾ ਵੇਲਾ ਹੋਇਆ 

ਟੱਬਰ ਮਰ ਗਿਆ ਲੜ ਕੇ 

ਕੋਲੇ ਠਾਣਾਂ ਕੋਲ ਸਿਪਾਹੀ 

ਸਾਰਿਆਂ ਨੂੰ ਲੈਗੇ ਫੜ ਕੇ 

ਪੰਦਰਾਂ ਪੰਦਰਾਂ ਤੀਹ ਜੁਰਮਾਨਾ 

ਨਾਈ ਬਹਿਗੇ ਭਰ ਕੇ 

ਘਰ ਵਿੱਚ ਬਹਿਕੇ ਸੋਚਣ ਲੱਗੇ-

ਕੀ ਲਿਆ ਅਸਾਂ ਨੇ ਲੜ ਕੇ
120

ਬੋਦੀ ਵਾਲਾ ਚੜ੍ਹਿਆ ਤਾਰਾ 

ਘਰ ਘਰ ਹੋਣ ਵਿਚਾਰਾਂ 

ਕੁਛ ਤਾਂ ਲੁਟ ਲੀ ਪਿੰਡ ਦੇ ਪੈਂਚਾਂ 

ਕੁਛ ਲੁਟ ਲੀ ਸਰਕਾਰਾਂ 

ਗਹਿਣਾ ਗੱਟਾ ਘਰਦਿਆਂ ਲੁੱਟਿਆ 

ਜੋਬਨ ਲੁੱਟਿਆ ਯਾਰਾਂ 

ਭੇਡਾਂ ਚਾਰ ਦੀਆਂ-

ਬੇਕਦਰਾਂ ਦੀਆਂ ਨਾਰਾਂ

